
ᓚᐃᓴᓐᓯ:    ᐃᒪᕐᒧᑦ ᓚᐃᓴᓐᓯ 2AM-MEL1631 

ᐅᑉᓗᖅ:  ᐊᐃᕆᓕ 14, 2020 

ᐱᔾᔪᑕᐅᔪᖅ:   ᕿᒥᕐᕈᓂᖅ ᐊᒡᓂᒍ ᐃᒍᒃᑯᑦ ᑐᒃᓯᕋᐅᑎᖓᓂᒃ ᐊᖏᖅᑕᐅᔪᒪᑉᓗᑎᒃ ᐲᔭᐃᔪᒪᕐᓂᒧᑦ 
ᐃᒪᕐᒥᒃ ᐃᒪᖃᕐᕕᐅᔪᒥ ᑕᓯᕐᒥ 1-ᒥ ᑕᓯᕐᔪᐊᕐᒧᑦ 

 
ᒫᑦᓯ 24, 2020-ᒥ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᖅᑭᑎᑦᑎᓚᐅᖅᑐᑦ ᑐᐊᕕᕐᓇᖅᑐᒃᑯᑦ ᑐᒃᓯᕋᐅᑎᒥᒃ ᓄᓇᕗᒥ 
ᐃᒪᕐᑦ ᑲᑎᒪᔨᓄᑦ ᑐᒃᓯᕋᖅᖢᑎᒃ ᐋᖅᑭᒋᐊᖅᓯᖁᔨᓂᕐᒧᑦ ᑕᓯᕐᔪᐊᕐᒥ ᐅᔭᕋᖕᓂᐊᕐᕕᖕᒥ ᐃᒪᕐᒧᑦ ᓚᐃᓴᓐᓯ 2AM-MEL1631-
ᒧᑦ. ᐊᒡᓂᒍ ᐃᒍᒃᑯᑦ ᐋᖅᑭᒋᐊᖅᓯᖁᔨᔪᑦ ᐃᒪᕐᒧᑦ ᓚᐃᓴᓐᓯᒥᒃ ᓄᑦᑎᔪᒪᓂᕐᒧᑦ ᐃᒪᕐᒥᒃ ᐃᒪᖃᕐᕕᐅᔪᒥ ᑕᓯᕐᒥᒃ CP1−ᒥ 
ᑕᓯᕐᔪᐊᕐᒧᑦ ᐃᓗᓕᖃᖅᑐᓂᒃ ᐊᑐᖅᑕᐅᔪᓐᓃᖅᑐᓂᒃ ᖁᑦᑎᖕᓂᖅᓴᐅᔪᑦ ᓚᐃᓴᓐᓯᒃᑯᑦ ᐱᕕᒃᓴᕆᔭᐅᔪᒃᑯᑦ.  
ᐊᑐᖅᑕᐅᔪᓐᓃᖅᑐᑦ ᐃᒪᑦ ᑕᕆᐅᖃᓕᓲᑦ ᐊᒻᒪᓗ ᐊᓯᔾᔩᔪᓐᓇᖅᑐᑦ ᐃᒪᕐᒥᒃ, ᐊᒻᒪᓗ ᐊᒃᑐᖅᓯᔪᓐᓇᖅᑐᑦ ᐃᖃᓗᖕᓂᒃ 
ᐃᒪᕐᒥᐅᑕᓂᒡᓗ ᐊᓯᖏᓐᓂᒃ ᐆᒪᔪᓂᒃ. 

ᐊᒡᓂᒍ ᐃᒍᒃᑯᑦ ᐊᐱᕆᓯᒪᔪᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓂᒃ ᑲᒪᒋᔭᐅᖁᑉᓗᒍ ᑐᒃᓯᕋᐅᑎᖓ ᒫᓐᓇᑲᐅᑎᒋ ᐊᒻᒪᓗ 
ᐊᖏᖅᑕᐅᖁᑉᓗᒍ ᐋᖅᑭᒋᐊᕈᑎ ᒪᐃ 1, 2020-ᖑᖅᑳᖅᑎᓐᓇᒍ ᐃᒪᖅ ᓅᑕᐅᔪᓐᓇᕐᓂᐊᕐᒪᑦ ᑕᓯᕐᔪᐊᕐᒧᑦ ᐅᐱᕐᖔᖅ 
ᐊᐅᒃᐸᓪᓕᐊᖅᑳᖅᑎᓐᓇᒍ.  ᑐᐊᕕᕐᓇᖅᑐᑦ ᑐᒃᓯᕋᐅᑎᑦ ᐃᓱᒪᓕᐅᕈᑕᐅᓲᑦ ᐃᓄᐃᑦ ᑲᑎᒪᑎᑕᐅᓇᑎᒃ, ᐊᒻᒪᓗ 
ᐱᕕᒃᓴᕆᔭᐅᔪᖅ ᐱᕕᒃᓴᖃᖅᑎᑦᑎᙱᑦᑐᖅ ᐃᓄᖕᓂᒃ ᓂᑉᓕᕈᒪᓇᔭᖅᑐᓂᒃ.  ᐊᒡᓂᒍᒃᑯᑦ ᐊᖏᖅᑕᐅᔪᒪᔪᑦ ᐲᔭᐃᔪᒪᓂᕐᒧᑦ 
ᑕᒪᐃᓐᓂᒃ ᐃᒪᖁᑎᒋᔭᐅᔪᓂᒃ CP1-ᒥ ᑕᓯᕐᔪᐊᕐᒧᑦ ᓱᕈᖁᓇᒍ ᐋᖅᑭᒃᓯᒪᔭᖓ ᓄᓇᒃᑯᑦ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᑲᔪᖅᑐᐃᙱᑦᑐᑦ ᓅᑦᑎᔪᒪᔪᓂᒃ ᑕᕆᐅᖃᖅᑐᒥᒃ ᐃᒪᕐᒥᒃ ᑕᓯᕐᔪᐊᕐᒧᑦ.  ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᑭᓯᐅᒪᔪᑦᑕᐅᖅ ᐃᓚᖓ ᐃᒪᖅ ᓅᑕᐅᔭᕆᐊᖃᕋᔭᕐᓂᖓᓄᑦ ᐊᒻᒪᓗ ᖃᐅᔨᒋᐊᖅᓯᒪᔪᑦ 
ᖃᐅᔨᒪᔨᒋᔭᐅᔪᓄᑦ ᐊᒻᒪᓗ ᒪᓕᒐᓕᕆᔨᓄᑦ ᕿᒥᕐᕈᖁᑉᓗᒋᑦ ᐊᒡᓂᒍ ᐃᒍᒃᑯᑦ ᑐᒃᓯᕋᐅᑎᖓᓂᒃ.  ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᓚᐅᖅᑐᑦ 7-ᓂᒃ ᐃᓱᒫᓘᑎᒥᓂᒃ ᐊᒡᓂᒍ ᐃᒍᒃᑯᓐᓄᑦ ᑐᒃᓯᕋᐅᑕᐅᔪᒃᑯᑦ  ᓄᓇᕗᒥ ᐃᒪᕐᒧᑦ 
ᑲᑎᒪᔨᑦ ᖃᓄᐃᓕᐅᕈᑎᒋᕙᒃᑕᖏᓐᓄᑦ.  ᑕᒪᒃᑯᐊ ᐃᓱᒫᓘᑕᐅᔪᑦ ᓴᖅᑭᑎᑕᐅᓯᒪᔪᑦ ᐃᒪᕐᒥᒃ ᓅᑎᕆᓇᔭᖅᐸᑕ 
ᓈᒻᒪᙱᑦᑐᒃᑯᑦ  ᐊᒃᑐᖅᑕᐅᖁᓇᒋᑦ ᐃᒪᖁᑎᕗᑦ, ᐃᖃᓗᖁᑎᕗᑦ, ᐊᒻᒪᓗ ᐊᓯᖏᑦ ᐃᒪᕐᒥᐅᑕᑦ ᐆᒪᔪᑦ ᑕᓯᕐᔪᐊᕐᒥ.  
ᐃᓱᒫᓘᑕᐅᔪᑦ ᓴᖅᑭᑎᑕᐅᓯᒪᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐅᑯᓄᙵ ᑐᕌᖓᓂᖃᖅᑐᑦ: 

 ᑐᑭᓯᐅᒪᔭᕆᐊᖃᕐᓂᖅ ᐅᓗᕆᐊᓇᖅᑐᓂᒃ CP1-ᒥ ᐃᒪᕐᒧᑦ ᓯᐊᒻᒪᒃᑕᐃᓕᒪᔾᔪᑎᒧᑦ ᐃᒪᖅ ᓅᑕᐅᙱᑉᐸᑦ. 
 ᓇᓗᓇᐃᖅᓯᓂᖅ ᑕᕆᐅᓕᒃ ᐃᒪᖅ CP1-ᒥ ᓇᑭᙶᖅᓯᒪᖕᒪᖔᑦ ᑕᒪᓐᓇ ᐃᖢᐊᖏᓕᐅᕈᑕᐅᔪᖅ ᓴᖅᑭᒃᑲᓐᓂᖁᓇᒍ 

ᓯᕗᓂᒃᓴᒥ. 
 ᓇᓗᓇᐃᖅᓯᓂᖅ ᖃᓄᒃᑲᓐᓂᖅ ᐊᐅᓚᑕᐅᔪᓐᓇᕋᔭᕐᒪᖔᑦ ᑕᕆᐅᓕᒃ ᐃᒪᖅ CP1-ᒥ ᓅᑕᐅᑐᐃᓐᓇᙱᓪᓗᓂ 

ᑕᓯᕐᔪᐊᕐᒧᑦ. 
 ᑐᑭᓯᔭᕆᐊᖃᕐᓂᕐᓗ ᓅᑎᕆᓂᖅ ᑕᕆᐅᓕᖕᒥᒃ ᐃᒪᕐᒥᒃ ᓱᕈᐃᔪᓐᓇᕐᒪᖔᑦ ᐃᖃᓗᖕᓂᒃ ᐊᒻᒪᓗ ᐊᓯᖏᓐᓂᒃ ᐃᒪᕐᒥᒃ 

ᐆᒪᔪᓂᒃ, ᐊᒻᒪᓗ ᐱᓕᕆᖃᑎᖃᕐᓂᖅ ᐊᒡᓂᒍ ᐃᒍᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᐊᒃᑐᖅᑕᐅᓯᒪᔪᓂᒃ ᑕᐃᒪᐃᖁᓇᒍ. 
 ᐊᒡᓂᒍ ᐃᒍᒃᑯᓪᓗ ᐊᑑᑎᖃᖅᑐᒃᑯᑦ ᖃᐅᔨᓴᖃᑦᑕᖁᑉᓗᒋᑦ ᑕᕆᐅᓕᖕᒥᒃ ᐃᒪᕐᒥᒃ ᐊᕙᑎᑉᑎᓐᓂᒃ 

ᑲᒪᑲᐅᑎᒋᓐᓇᖃᑦᑕᕐᓂᐊᕐᒪᑕ  ᓂᕆᐅᓇᙱᑦᑐᓂᒃ ᐃᖢᐊᖏᓕᐅᕈᑕᐅᔪᓂᒃ ᓴᖅᑭᑦᑐᓂᒃ. 

ᒫᓐᓇᐅᔪᒧᓪᓕ, ᑐᑭᓯᒋᐊᕈᑎᒃᓴᑦ ᖃᐃᑕᐅᓯᒪᔪᑦ ᐊᒡᓂᒍ ᐃᒍᒃᑯᓐᓄᑦ ᓇᓗᓇᐃᖅᓯᓯᒪᙱᑦᑐᑦ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐲᔭᖅᑕᐅᓇᔭᖅᑐᖅ ᐃᒪᖅ ᑕᕆᐅᓕᒃ ᐊᒃᑐᖅᓯᓇᔭᙱᓐᓂᖓᓄᑦ ᐃᖃᓗᖕᓂᒃ ᐊᒻᒪᓗ ᐊᓯᖏᓐᓂᒃ 
ᐃᒪᕐᒥᐅᑕᓂᒃ, ᐅᕝᕙᓘᓐᓃᑦ ᐲᔭᐃᓂᖅ ᑕᒪᐃᓐᓂᒃ ᐃᒪᖁᑎᒋᔭᐅᔪᒥᒃ ᑕᓯᕐᒥ ᐱᓕᕆᐊᖑᓪᓚᑦᑖᕆᐊᖃᕐᒪᖔᑦ 
ᑐᐊᕕᕐᓇᖅᑐᖃᖁᓇᒍ.  ᐅᖃᖃᑎᖃᒃᑲᓐᓂᕈᒪᓂᐊᖅᑐᒍᑦ ᐊᒡᓂᒍ ᐃᒍᒃᑯᓐᓂᒃ ᓄᓇᕗᒥ ᐃᒪᕐᒧᑦ ᑲᑎᒪᔨᒃᑯᑦ 
ᐱᓕᕆᐊᕆᖃᑦᑕᖅᑕᖏᑦᑎᒍᑦ ᑲᒪᒋᔭᐅᔪᓐᓇᖁᑉᓗᒋᑦ ᐃᓱᒫᓘᑎᒋᔭᖅᐳᑦ ᑐᒃᓯᕋᐅᑎᖓᒍᑦ. 


